
Icyemezo cya Nyiricyubahiro Musenyeri Alexis HABIYAMBERE, S.J. cyo gutanga
imbabazi zidasangwe muri uyu mwaka wa Yubile y’Impuhwe 2’ Imana.

Basaserdoti
Bihayimana
Bakristu,

Twatangiye urugendo rurerure w’umwaka w’Impuhwe z’Imana watangajwe na
Nyirubutungane Papa Fransisko. Twese turarikiwe kuzirikana ku mpuhwe Imana itugirira
mu buzima bwacu, twiyumvisha ko dufite intege nke, ko tutari intungane. Uyu mwaka
wose tuzagaruke kenshi na kenshi kuri iyi ntego : “ Nimube abanyampuhwe nk’uko So
ari umunyampuhwe.” (Lk. 6,36).

Ni muri urwo rwego maze kugisha inama abasaserdoti, nafashe icyemezo cyo
kubohora imitima ya bamwe mu bakristu bacu ntanga imbabazi zidasanzwe kugira ngo
bagire ibyishimo bisendereye muri uyu Mwaka wa Yubile. Izo mbabazi zizarangirana
n’umunsi mukuru wa Kristu Umwami ku itariki ya 20 Ugushyingo 2016.

Ingeri z’abakristu zirebwa ni izi mbabazi ni izi zikurikira:

1. Ababyeyi bashyingiwe gikristu bakaba barakererewe kubatirisha abana babo
kubera impamvu zinyuranye ariko bazwi ko bahabwa amasakramentu
bazabatirisha abana babo batarengeje imyaka itandatu (6 ans). Ababyeyi
bazahabwa inyigisho yihariye ibagarura mu murongo wa Kiliziya kandi bagire
umunsi w’umwiherero ubategura kubatirisha.

2. Abakobwa babyariye iwabo (filles-méres) n’abapfakazi babyariye mu ngo zabo
nyuina yo gupfakara bazabatirisha abana babo batarengeje imyaka itandatu (6 ans).
Abana babo bagomba kuba baranditswe mu gitabo cy’irangamimerere mu
Murenge. Abo babyeyi bagomba kwerekana ko abo bana babo bazabarera gikristu.
Bazabanza kujya mu muryango-remezo amezi abiri (2 mois) n’ukundi kwezi (4
fois) bigishwa na Padiri. Inyigisho ya nyuma izaba iyo kwitegura kubatirisha
bahabwe penetensiya bityo bazakire Impuhwe z’Imana, bafungurirwe
amasakramentu.

3. Ababyeyi bafite abagabo bafunze babyaranye n’abandi bagabo. Bashobora
kubatirisha abana babo ariko ni ngombwa ko umugabo ufunze abimenya kandi
agatanga imbabazi, akemera ko umugore abatirisha. Hazakurikizwa ibyavuzwe
hejuru muri nomero ya kabiri (2)



. Abagarukiramana bishyingiye bombi ari abagatolika barahawe amasakramentu

y’ibanze kandi barashyingiranwe imbere y’Ubuyobozi bwa Leta. Bazitabira
imiryango-remezo amezi abiri (2 mois), bige ukwezi kumwe kuri Paruwasi (4 fois)
bigishwa na Padiri, biga inshuro imwe buri cyumweru. Inyigisho ya nyuma izaba
iyo kubategura guhabwa isakramentu ryo gushyingirwa bamaze kwakira Impuhwe
2’ Tmana mu Isakramentu rya Penetensiya. Abana babo batarengeje imyaka itandatu
bazabatizwa.

Abishyingiye umwe muri bo atarakomezwa: bazakurikiza ibirebana
n’abishyingiye. Ariko utarakomezwa asabwa kwiga amezi atatu yiga rimwe mu
cyumweru kandi yigishwa na Padirt. Azakomezwa mbere yo gushyingirwa
gikristu. Abana babo batararenza imyaka itandatu bazabatizwa.

Kwakira abavuye muri Kiliziya Gatolika bifuza kugaruka muri uyu Mwaka
w’Impuhwe. Bazakirwa mu Gitambo cya Missa, basubire mu mahame
y’ukwemera kwa Kiliziya Gatolika. Bazitabira umuryango remezo amezi atatu
hanyuma bige inshuro enye bategurwa na Padiri. Abana babo batararenza imyaka
itandatu bazabatizwa.

Abagatolika bashyingiranwe n’abo mu yandi madini badafite uburenganzira
bw’Umwepiskopi bakaba bamaranye nibura imyaka itanu babana bakaba bifuza
gukomorerwa amasakramentu, bazagana Padiri Mukuru wabo. Buri wese agomba
kuzana icyemezo cyanditse cy’uwo bashakanye cyemeza ko atabangamiye kandi
ko atazabangamira ukwemera kwe gatolika. Nawe kandi agomba kwerekana
ibimenyetso bigaragaza ko ataciye ukubili na Kiliziya gatolika (urugero:
kwerekana ko asengera muri Kiliziya gatolika).

Padiri Mukuru nabona ibisabwa byose bihagije kandi yafashe igihe gihagije

cyo kuganira n’uwaje yifuza gukomorerwa amasakramentu, azageza icyo cyifuzo
k’Umwepiskopi uzabisuzumana ubushishozi.

Icyitonderwa:

1.

Abo bose twavuze haruguru ntihazagire ucikanwa n’izi mbabazi zitanzwe kubera
ikibazo cy’ibirarane by amaturo. Ababishinzwe muri Paruwasi bazarebana
ubushishozi n’impuhwe uburyo bukwiye bwo kudohora ariko babumvisha ko
bagomba guhindura imyumvire, bakiyubakira Paruwasi.

" Ndashishikariza aba bose bahawe imbabazi kuzakora urugendo nyobokamana

ahantu hazwi na Kiliziya, maze bakazinjirira mu muryango w’Impuhwe z’Imana.
Yezu ati: “Ni jye rembo; uzanyuraho yinjira azakizwa, azishyira yizane kandi






